
Ni konatigu kun
Willy NUESCH

Kiuj partoprenis la kunvenon
de SES en Bern la 7-an de
aprilo, tiuj havis la gojon
renkontigi kun Willy NUESCH
ekspozicianta du librojn de
Rudolf  STEINER, kiujn i
esperantigis kaj mem belaspekte
eldonis, tio estas la verkoj La
edukado de la infano el la vid-
punkto de la spiritoscienco (40
pagoj, prezo: 4 euroj ai CHF 6}
kaj Kiel oni akiras ekkonojn pri
la superaj mondoj? (157 pagoj,
Prezo: 18 euroj ai CHF 27 ).

Siatempe, kiam mi min
pedagogie fakigis por instrui al
subkapablaj kaj al karakter-

perturbitaj infanoj, tiam multe
interesis min la klerigaj vid-
punktoj de Rudolf STEINER kaj
la pedagogio praktikata en
antropozofiaj lernejoj, kiujn mi
vizitis en Genéve kaj Basel.

Mi legis kun granda atento en
franca versio plurajn verkojn de
Rudolf STEINER, kaj guste inter
ili la unue menciitan libron, kiun
mi povis nun remediti dank'al la
altnivela esperanta versio de
Willy NUESCH.

La relego de tiu verketo re-
konvinkis min pri la praveco de
la antropozofia didaktiko kaj
samtempe gojigis min, ke en
Svislando vivas tradukisto tiel
lerte majstranta nian lingvon.

(Artikolfino sur la pago 27-a)




Rememorigilo

SES-estraro

Bruno GRAF, prezidanto, Jurastrasse 23,
3063 Ittigen/Bern. @: 031 921 44 S9. Ret-
posto: bgraf.o@bluewin.ch.

Dietrich WEIDMANN,  vicprezidanto,
PF 301, 8034 Ziurich. @: 01 251 50 25.
Retposto: info@esperanto.ch.

Nicole MARGOT, sekretario, Chemin des
Lys 4, 1010 Lausanne.@: 021 653 14 67.
Retposto: n.margot@bluewin.ch.
Elisabeth LAUPER, kasisto, République
13, 2300 La Chaux-de-Fonds. @: 914 39
34. Retposto: elilauper@bluewin.ch.

PosSta cekokonto
17-581908-4
Svisa Esperanto-Societo
2300 La Chaux-de-Fonds

Anoncoj
Pago | Neesperantistoj & | Esperantistoj &
komercaj nekomercaj
1/8 CHF 40 CHF 20
1/4 CHF 70 CHF 35
1/2 CHF 110 CHF 55
1/1 CHF 180 CHF 90

SES informas
Redaktaj datlimoj

Por SES informas N-°2001-4
(septembro-oktobro): 20-a de atigusto.
N® 2001-5 (novembro-decembro): 20-a
de oktobro.

N°® 2002-1 (januaro-februaro 2002):
20-a de decembro 2001.

N° 2002-2 (marto-aprilo): 20-a de
februaro.

N® 2002-3 (majo-aligusto 2002): 20-a
de aprilo.

Svisa kalendaro
Maje

07: Lausanne LES-kunveno

10: La Ch-de-Fds CDELI studrondo

17: Basel ESB Makaronia kunveno

17: Luzern LES-kunveno

19: Lausanne Conférence EC Migros

19: La Ch-de-Fds CDELI studsabato

24-27: La Ch-de-Fds KCE Internacia

komunista konferenco

25: Geneve: Conférence Claude Piron

Junie
05: Geneve Stelo-kunveno
06: Wil EKW-kunveno
13: La Ch-de-Fds CDELI studrondo
16: La Ch-de-Fds CDELI studsabato
16: Lausanne LES-ekskurso

21: Luzern LES-kunveno

23-24: La Ch-de-Fds KCE monatfino
27: La Ch-de-Fds CDELI studrondo
28: Basel ESB Minigolfa kunveno
30: Luzern LES Ekskurso en Aarau
30/1 julio: Ch-Fds KCE monatfino

Julie
04: Wil EKW-ekskurso
14-20: SAT 74-a Kongreso en
Nagykanizsa en Hungario
14-23: Intenacia Eo-Konferenco pri
Karolo Pi¢ en Straznice, Cehio
17 gis 20 atigusto: Ch-de-Fds KCE
kurs-sesio
21-28: 86-a Universala Kongreso de
Esperanto en Zagreb en Kroatio
29 gis 5 atigusto: 57-a TEJO-Kongreso
en Strasbourg en Francio

Auguste
12: Wil EKW-ekskurso
20: Redakta datlimo por SES informas
23: Luzern LES Promenada kunveno

Septembre
05: Wil EKW-kunveno
20: Luzern LES-kunveno
22: La Ch-de-Fds CDELI stud-sabato
26: Genéve Conférence Claude Piron

Oktobre
01: Lausanne: LES-kunveno
03: Wil: EKW-kunveno
18: Luzern: LES-kunveno
20: Redakta datlimo por SES informas
20: La Ch-de-Fds CDELI studsabato
27-28: La Ch-de-Fds KCE Ekumena
monatfino.

Novembre

05: Lausanne LES-kunveno

07: Wil EKW-kunveno

15: Luzern LES-kunveno

17: La Ch-de-Fds CDELI studsabato

Decembre
05: Luzern: LES Zamenhofa festo
05: Wil: EKW Zamenhofa vespero
16: Lausanne: LES Zamenhofa festo
20: Redakta datlimo por SES informas

2002

Januare
07: Lausanne: LES-kunveno
18: Luzern LES-kunveno
19: La Ch-dc-Fds CDELI studsabato

Februare
04: Lausanne: LES Generala kunveno
16: La Ch-de-Fds CDELI studsabato
20: Redakta datlimo por SES informas

Ne forgesu sendi viajn sciigojn gis la 20-a
de atigusto, por ke ili trovigu en la taiiga
rubriko kaj en la svisa kalendaro de "SES
informas" 2001-4 (septembro-oktobro).

Retadresaro

La redakcio de Eventoj aktualigas
listegon de retadresoj de esperanto-
organizajoj kaj de diskutgrupoj
esperantlingvaj. Tiu ¢ estas
konsultebla sub la retadreso:
http://www.eventoj.hu/snd-list. htm

Vivo de SES

Protokolo

Generala Kunveno de la
7-a de aprilo en Bern

1. Komunikoj de la prezidanto.

Malferme al la kunveno la prezid-
anto Bruno GRAF esprimas sian
kontenton rilate al la bona re-
prezento de nia membraro. Se
bedalirinde mankas membroj el
Ticino, la aliaj regionoj de Svis-
lando estas bone reprezentata;.

28 personoj Ceestas, inter kiuj s-ro
Laszl6 DUNAL, kiu vizitas unuafoje
la Generalan Kunvenon de SES. Li
tuj aligas al nia societo. Origine de
Vojvodio (Jugoslavio) li instaligis
Jam de kelkaj jaroj en nia lando kun
sia familio.

Senkulpigoj: Ueli HAENNI,
Andy KUNZLI, Angelo MELLINI,
Nelida WEIDMANN. Claude
GACOND legas senkulpigan leteron
de Perla MARTINELLI publikita kiel
aldonajo al la protokolo. En tiu é&i
letero la vicprezidantino de SES
anoncas sian demision de la estraro.

Tagprezido: Mireille GROSJEAN
estas elektita tagprezidanto per 25
voCoj, 1 kontraii, 2 sindetenoj.

La asembleo observas unuminutan
silenton memore al nia honora
membro Lilly SCHAERER.

Tagordo: Dieter ROOKE faris
proponon, kiu ne respektis la
statuton, ar §i estus bezoninta 3
subskribojn por esti konsiderata kiel
pritraktebla en la Generala Kun-
veno. Tial lia propono estis pritrakt-
ita matene ekster la Generala Kun-
veno kadre de la Rendevuo de la
aktivuloj. Kaj sekve al la propono
de Dieter ROOKE la Eeestantoj al la
rendevuo aldonis celon al la societo:
tio estas levi la lingvan nivelon de la
membraro.

Dieter  ROOKE reintervenas
komence de la Generala Kunveno:
"Mi faris proponon ne akceptitan
kaj mi Satus scii, kiujn proponojn
atendas la societo." Sekvas iom da
konfuzo, éar la asembleo ne
komprenas la signifon de la
demando, kaj la tagprezidantino
petas, ke oni revenu al la tagordo.
Sekve al Sia interveno Dieter
ROOKE, ne kontenta, foriras el la
salono.

Tuj poste la tagordo estas unu-
anime akceptita.

2. Elekto de la
voénombrantoj.

Kiel = vonombrantoj  Nancy
FONTANNAZ kaj Lucien DAHAN
estas elektitaj.

3. Protokolo de la lastjara
Generala Asembleo.

Sonia BRUN: "Perla MARTINELLI
diris en sia letero, ke la enketo
organizita de la estraro koncemne la
kolektivan abonon al Literatura
Foiro ne estas lai la protokolo, sed
mi nenion vidas en la protokolo, kiu
subtenas Sian opinion."

Didi WEIDMANN: "Letero al la
Generala Asembleo ne bezonas
respondon. Perla MARTINELLI ne

protestis siatempe kontraii la
protokolo."
Bruno GRAF: "Tamen Perla

MARTINELLI ne inventis, mi
memoras, ke oni parolis pri kotizoj
de SES kombinitaj kun tiuj de la
lokaj societoj, sed pri tio ne okazis
decido."

Alain FAVRE: "Mi proponas, ke la
letero de Perla MARTINELLI aperu
en SES informas kun repliko de la
prezidanto."

La protokolo estas akceptita per
20 voCoj kaj 7 sindetenoj de
membroj, kiuj ne Ceestis la pasintan
Generalan Kunvenon.

4. Jarraporto, jarkalkulo,
bilanco 2000 kun raporto de la
kaskontrolantoj.

La jarraporto aperis en SES
informas. La jarkalkuloj estas nun
disdonataj, Car la kasistino havis
gravan komputilan  problemon.
Komence de tiu ¢i jaro riparisto
erare viSis la tutan librotenadon de
SES. Si devis haste &on refari.

Elisabeth LAUPER: "Ni malfermis
konton e WIR-banko, kaj fermis
unu en Crédit Suisse. Restas unu
kuranta Sparkonto por giri la
interezojn el la kas-obligacioj en
Crédit Suisse. La mono de Agado
2003 ¢e Crédit Suisse iras al WIR-
banko."

Claude GACOND: "Nia kasistino
bonege laboris malgrati la mal-
agrabla eraro de la riparisto. Pro tio
la jarkalkulo kaj la bilanco ne povis
aperi en SES informas." Li aldonas:
"CDELI kolektis monon, car
Jacques-André HUMARR - 1la
direktoro de la Urba Biblioteko de
La Chaux-de-Fonds - deziras, ke
CDELI mem zorgu pri sia komput-
ila sistemo. Sed estas konvene, ke la
mono kolektita ne eniru la kontojn
de la komunumo antaii la decidiga
momento, tial mi direktis la
koncernan monsumon al la libroten-
ado de SES."

Elisabeth LAUPER: "En la libro-
tenado mi kunigis la elspezojn de la
estrarkunsidoj kun tiuj de la kun-
venoj sub la rubriko (kunvenoj kaj
kunsidoj). La unuaj estis antatic cn
la rubriko administraj kostoj, kio laii

mi estas eraro. Ili false troigis la
administrajn kostojn."

Paul SCHERER: Nome de la kas-
kontrolantoj] mi konstatas, ke ne
normalis la fakto, ke la bilanco ne
aperis en SES informas kaj ke last-
momente la kaskontrolantoj estis
kunvokitaj. Sed tio komprenigas
katize de la komputilfuSo, kiu okazis
al nia kasistino. Multaj kotizoj de la
jaro 2000 mankas, €ar la admona
letero ne estis sendita sufiée frue.
Sed ankaii tio komprenigas, Car la
kasistino laboras por la unua jaro en
la estraro kaj ne kutimas pri ¢io. La
librotenado estas en ordo kaj la kas-
kontrolantoj proponas §in akcepti
kaj malSargi la estraron."

La jarraporto estas aprobita de 26
voCoj, 1 sindeteno.

5. Bugeto 2001.

Bruno GRAF: "Tiun ¢éi jaron ni
pagos nur la duonon de la kolektiva
abono al Literatura  Foiro,
CHF 2'400, tio estas donaco de LF-
koop kaiizita de la jubileo de LF. La
reabono al Argus kostos
CHF 1'500, sed enspezigos
CHF 675 dank'al la subabonoj
proponitaj al la lokaj societoj, kaj
menditaj de preskaii iuj societoj."

Dietrich WEIDMANN miras, ke nur
CHF 2'500 estas bugetitaj por varb-
ado.  Esperanto-Societo  Ziirich
ekzemple bugetas CHF 5'000 por la
sama tasko.

Sonia BRUN miras pri la alta
kosto de SES informas.

Claude GACOND rimarkigas, ke la
duono de la CHF 2'900 bugetitaj
koncernas  sendokostojn, kaj ke
Cirkaii 400 numeroj iras propagand-
cele al nemembroj, ke li ofte pagas
el sia poSo kostetojn, kaj ke parto de
la sumo povas esti kalkulita kiel
propagando, kaj ke estos librotenita
tiel venontjare.

DIETRICH WEIDMANN, konsider-
ante, ke dum krizaj jaroj la elspezoj
povas superi la enspezojn, kaj ke
Jam CHF 1'000 pagotaj por SES
informas  koncernos  varbadon,
proponas bugeti CHF 6'000 por
varbado.

Bruno GRAF preferas prezenti
ekvilibran bugeton, kaj jam sen la
propono de Dietrich WEIDMANN la
bugeto montras malgajnon de
CHF 3245.

Anita ALTHERR proponas por
varbado kompromisan sumon de
CHF 4'000.

Tiu sumo estas akceptita de 14
membroj kun' 8 sindetenoj kaj 2
kontratiaj voéo;.

La bugeto kun la modifo estas
unuanime akceptita.

Agadplano.

Bruno GRAF informas pri la
regionaj kunvenoj de tiu & jaro
2001. Al Nicole MARGOT estas
taskita organizo de regiona preleg-
aro en Romandio pri la Jaro de la

Lingvoj kun la helpo de Claude
GACOND kaj de Mireille GROSJEAN.
La dato ankoraii ne estas fiksita kaj
devus esti diskutita kun aliaj
organizantoj.

Dietrich WEIDMANN: ESZ planas
kunvenon en orienta Svislando kaj
deziras fiksi la daton de tiu arango
kune kun la organizantoj de aliaj
SES-kunvenoj.

Christiane SIXTUS POT: "En
Genéve okazos la 26-an de
septembro franclingva prelego de
Claude PRON pri la Jaro de la
Lingvoj.

Mireille GROSJEAN anoncas, ke
ILEI Ceestos en Genéve, de la 5-a
gis. la 8a de septembro,
konferencon de la Buroo de la
Minoritataj Lingvoj, ankaii okaze de
la Eiiropa Jaro de la Lingvoj. Si dis-
donos tie informilojn pri esperanto.

6. Kotizoj 2002.

Claude Gacond raportas pri la
historio de nia kolektiva abono al
Literatura Foiro: Fine de la jaroj
okdekaj, kiam SES trovigis sen
redaktoro por sia revueto Svisa
Esperanto-Revuo, oni provis solvi
la problemon per eldono de la
bulteneto SES informas redaktita de
Fritz LIECHTI kaj aldone per
kolektiva abono al Literatura Foiro,
kiu alportis kulturan enhavon al nia
membraro. Sed rapide la svisa
kontribuo en Literatura Foiro
magrigis dum kreskis la elitismo de

la revuo, kaj sekve multaj ricevantoj
Cesis interesigi pri gi. Ni devas
instigi niajn membrojn  aboni
diversajn revuojn anstataii favori
nur LF-on.

Mircille GROSJEAN: "Cu la
membroj havu la liberon elekti?"

Alain FAVRE: "Cu SES plu peros
LF-n?"

Mireille Grosjean: "Povus esti la
tasko de s-ro SCHEIDEGGER."

Nicole MARGOT: "Cu plu povos
funkecii kolektiva abono al LF por la
interesatoj?"

Dietrich WEIDMANN: "La estraro
devus zorgi pri favoraj abonkostoj
al diversaj gazetoj."

Christiane SIXTUS Pot: "Cu
ankaii al La Gazero?"

Bruno GRAF: "Tio estas komplika.
La estraro provos negoci por la
dezirantaj membroj favorprezan
abonon por Literatura Foiro ail por
Heroldo de Esperanto. Se LF-koop
ne akceptos, ni turnos nin al alia
revuo."

Mireille GROSJEAN: "La adreso de
s-ro  Scheidegger devus aperi en
SES-informas."

La asembleo voédonas la sekvan
proponon: La membroj havu la ebl-
econ elekti la legotajn gazetojn, la
abono al LF ne plu estu inkludita
en la kotizo. Aprobita de 27 vocoj.

Nova propono pri kotizoj
Nicole MARGOT: "Ni ne volas
malfavori la emeritojn, kiuj estas

granda parto de nia societo. Ankati
ilia kotizo malaltios je CHF 10.
Kaj nun ni povas konsideri, ke
emeritoj ofte pli bonfartas finance ol
mezaguloj."

Dietrich  WEIDMANN:  "Doni
rabaton al emeritoj estas nun ekse.
La junuloj kaj mezaguloj havas
familiojn kun multe da elspezoj."

Nancy FONTANNAZ rimarkigas,
ke tamen kelkaj emeritoj vivas nur
pere de AVS, do per malmultaj
rimedoj.

Dietrich WEIDMANN: "Je unuopaj
kazoj la kasisto povu malaltigi la
kotizon."

Bruno GRAF: Unuopulo povas
pagi pli malatan kotizon, ni neniam
forjetos membrojn pro financaj mal-
facilajoj."

La propono de la estraro pri la
kotizoj estas akceptita per 27 vocoj.

7. Adapto de la statuto.

artikolo 8, literoj b kaj d. Forpreni
la substrekitajn partojn.

b. infanoj ati geknaboj, junuloj,
emerito] kaj geedzoj pagas redukt-
itan jarkotizon.

d. Por esti dumviva membro oni
devas unufoje pagi la 20-oblon de la
baza kotizo. Por emerito temas pri
la_20-oblo de ilia reduktita baza
kotizo.

Akceptita per 27 vocoj.

8. Diversajoj.

Bruno GRAF: "Ni nun parolu pri
la Agado 2003. En SES informas vi
povis legi la bugetan planon verk-
itan de Claude GACOND."

Sonia BRUN: "Temas pri alta
sumo."

Claude GACOND: Pretigo de
enciklopedia verko kostas multe pli
ol oni generale imagas. Ciu informo-
peto ekzemple pri simpla naskigdato
¢e komunuma administracio kaiizas
kostojn. Se ni ne helpus al Andy
KUONZLI, la enciklopedio ne povus
aperi en 2003. La kvalito de pluraj
kontribuoj de Andy KUNZLI aper-
intaj en festlibroj atestas pri la
seriozeco de lia historiista laboro.
La antatividita subvencio koncernas
nur la redaktan aktivecon, poste
venos tutcerte aliaj kostoj por la el-
dono. Kiam mi estis elektita kiel
prezidanto de SES en 1987, nenio
estis bugetita por la centjara jubileo
de esperanto. De tiam SES kolektis
monon por la festo de la centjara
jubileo de SES mem kaj la sumo
kolektita preskaii atingas nun CHF
15'000. Se ni ne pretigas akurate,
neniu  diskonigo pri nia jubileo
okazos en 2003.

Dietrich  WEIDMANN scias, ke
Andy KUNZLI estas la plej tatiga por
tiu laboro.

Alain FAVRE: La enciklopedio
gigantos. Cu i aperos  en
esperanto?

